Årsmelding frå Ungdomsgruppa 2007.

Styret har bestått av : Leiar: Janne Haugnes,  medlemmar: Odd Arne Langedal, Magnus Frøyen og Joacim Hovden. 

Vi har hatt to møter, der vi har diskutert terminliste, treningsopplegg og skytingens dag. 
Vi starta sesongen 06-07, med info-møte den 03.okt og avslutta med Pizzafest og premieutdeling i Skytterhuset den 29.mars. Det var litt dumt å starte rett før haustferien, så neste år ventar vi til etter denne. Vi gjennomførte 35 Treningskveldar der det vart følgt opp eit tema for kvar kveld, og litt etter kven som skaut i kvart lag. På den måten syns eg vi har fått ein flott framgang resultatmessig av dei unge skyttarane. Vidare hadde vi 6 treningsstemner og lagsmeisterskap. Som juleavslutning hadde vi førjuls-treffen der utøvarane skaut litt, vi hadde quiz, masse snop og brus! Vi tok foto og lagde julekort som vi sende til våre gode skyttervener fjern og nær. Kjempevellykka!
 Vi hadde Skyteskule med 5 deltakarar på hausten og ein ny runde etter nyttår der heile 10 elevar deltok. Av desse 15 er det 9 som har fortsett etter sommarferien. Av dei vil eg særleg nemne Eirik Ludvigsen som etter kvart har blitt veldig god, og veldig ivrig. Berømmer også foreldra som utan å ha særleg aning på skyting tar guten med over det ganske land for at han skal få skyte stemner.  

Som vanleg datt ein del av dei unge av lasset då utesesongen starta, og då innesesongen tok til var det 18 medlemmar att.
Økonomi.

Ungdomsgruppa har sendt ut 8 søknadar om sponsormidlar. Av desse 8 fekk vi to svar; det eine var avslag og det andre var frå Sparebanken Sogn og Fjordane, som tildelte oss kr. 2000.-.
Samlagsstemnet 15 meter.
I år, som dei to føregåande åra fekk vi samlagsmeisteren kl.R i samlagskytinga på 15 meter, då Sverre Nilsen gjorde ein god innsats. Tor Erling Ulriksen vart nr. 2, og Mats Haugnes nr. 3. I  kl. ER vart Lars Haugnes nr 2. 
Fylkes-stemnet, miniatyr. Vi hadde 3 deltakarar i klasse R, der Sverre vart nr.4, Mats nr. 5 og Tor Erling nr.6. Vidare hadde vi tre deltakarar i klasse ER, der Lars vart nr. 4, Eirik nr. 11, og Andreas Ivar nr.17.
Flora-meisterskapet felt

I klasse R vart Mats Haugnes meister, Tor E. Ulriksen vart nr.2. I klasse ER vart Lars Haugnes vinnar.
Samlagsstemnet Felt
Samlagskytinga i felt vart også ein suksess for Florø. Tor Erling vart meister, Mats vart nr. 2 i kl.R. I kl. Er vart Lars meister.
Stang og stup:  Mats og Lars deltok i begge desse disiplinane. Mats vann begge, Lars vann stup og vart nr.2 på stang.
Feltkarusell.

Mats vann klasse R, og Lars vann klasse ER.
Landsdelskretsstemnet
Landsdelskretsstemnet vart  ein god oppleving, men vi skulle gjerne hatt fleir med oss. Lars vann både bane og felt, for andre år på rad, og Tor Erling vann baneskytinga. På felten vert Mats beste rekrutt frå Florø med ein 6. plass. Det var diverre ikkje så mange ungdommar frå laget vårt som hadde tatt turen til Nyborg og Gula.
 Vestlandsstemnet
Til vestlandstemnet hadde vi ein ganske stor tropp, heile 7 deltakarar. Det vart ingen seier sjølv om Lars hadde skive 1 både på felt og bane. Men dei forsynte seg bra av gåvepremiebordet likevel. Lars deltok på lagskytinga og fekk der sin andre gull i den disiplinen.

Stang og stup. 
Mats vann begge disiplinane i klasse R. Lars vann stang i klasse Er.

LS
I år sette vi fleire ”rekordar” når det gjeld LS. For det første er det med stor glede eg kan notere at vi hadde heile 5 deltakarar med. Det var Lars og Mats Haugnes, Tor Erling Ulriksen, Andreas Frøyen og Eirik Ludvigsen. Av desse 5 klarte 3  klarte å skyte seg til 5 finaleplassar til saman! Lars skaut seg til finaleskive 4 på bana og enda der som nr.11. På felten fekk han finaleskive nr.19 og enda på ein fin 10. plass. Han fekk ungdomsmedalje på bane med 350 poeng. Kan også nemne at han hadde 42/10 på felten. Mats oppnådde 244 på bana, og 30/25 på felten og fekk finaleskive 6 her. Diverre vart serien ikkje heilt fullkommen og det enda med 41/5 og ein flott 23 plass. Tor Erling hadde skive tre etter ein flott innleiande med 30/27 på felten. Han skaut ein fantastisk serie og enda på toppen av pallen med 42/12! Etter innleiande på bane der han enda på 250 med heile 21 innarar og skive 1 i finalen, var vi veldig spente på korleis han takla presset. Det gjekk kjempeflott og han enda på 350 poeng og 6. plass. For den innsatsen fekk han tildelt ungdomsmedaljen. Han skaut seg dermed inn i 350 klubben. Andreas og Eirik gjorde ein flott innsats begge to med 241 og 235 poeng. På felten oppnådde begge 24/11. Det er ei stor ære å være leiar og instruktør for ein så flink ungdomsgjeng! Tor Erling, Mats og Lars fekk alle tre minnemedalje, dei to første med 56 poeng, Lars med 59. Andreas og Eirik  49 og 47 poeng.

 At eg skulle få oppleve to Noregsmeistrar i mi karriere som ungdomsleiar ville eg aldri trudd! 
Samlagsstemnet Bane
Samlagsstemnet i baneskyting vart ein suksess og! Laget troppa opp med Lars, Mats, Tor Erling, Joacim, Andreas og Eirik. Lars vann kl. Er og Tor Erling vann kl.R. Joacim fekk og finaleplass, men nådde ikkje heilt opp i teten. Lagskytinga gjekk ikkje fult så godt, men vi stilte med to lag som gjorde ein heiderlig innsats. Mats hadde nok den beste serien med 100 og 8 inner!
 Sunnfjord-Cup:


Vi stilte med eit lag, beståande av Andreas Frøyen, Tor Erling og Mats og  Lars skaut som skaut juniorprogram. Dei vart nr.3.

Sparebanken Sogn og Fjordane-cup:
Tor Erling, Lars og Mats kvalifiserte seg til finalen i år. Det vart ein suksess for Tor Erling som fekk med seg den flott krystallvasen heim. Han var nr.3 i kvalifiseringa. Mats var nr.7 i kvalifiseringa, og vart etter omskyting nr. 3 i finalen. Lars var på delt 2. plass i kvalifiseringa,  og vart nr. 3 i finalen i Eldre Rekrutt, etter omskyting.
Lagsmeisterskap/ Florameisterskap bane
Lagsmeisterskapet på bane vart avvikla samtidig med seniorane den 8. september. D.v.s. kl.ER skaut på onsdagen i forveien, då fleire av dei skulle på konfirmasjonsleir i helga. Då var leiaren i samlaget sitt ungdomsutval på besøk, og har var i følgje leiaren i laget, imponert over både deltaking og resultata. Etter finaleskytinga på laurdagen var Ordførar Bente Frøyen Steindal på besøk, og delte ut diploma og gåvekort til Lars Haugnes og Tor Erling Ulriksen for deira innsats som gode representantar for kommunen  dei to siste åra. Veldig hyggelig av henne. Ho tildelte, litt på sparket, Tor Erling 350 merke og diplom samstundes. Grillinga regna litt vekk, men det var triveleg i uansett.

Lagsmesterskap:

Kl Rekrutt:

1.Tor Erling Ulriksen 
345




2.Mats Haugnes
 
337  




3.Lasse N. Føleide

329



4.Amalie Kalland

324

Kl ER:


1.Lars Haugnes

350




2.Lars K. Hellesen

346




3.Eirik Ludvigsen

334




4.Andreas Frøyen

332




5.Andreas I. Flister

325

Kl J:


1.Joacim Hovden

338

Det deltok 5 aspirantar: Sondre Kleppe, Christian Strømsøy, Tomas Haugnes, Simon og Sunniva Geithus.

Flora meisterskap:
Kl.R:


1.Tor Erling Ulriksen, Florø

348



2.Anne Sofie Knapstad, Eikefjord 
341




3.Amalie Kalland, Florø

337

Kl. ER:

1.Lars Haugnes, Florø

350




2.Lars K. Hellesen, Florø

338




3.Andreas Frøyen, Florø

333

Kl. J:


1. Joacim Hovden, Florø

344

Dei same aspirantane som over deltok her også.

Skytingens dag
Skytingens dag vart arrangert den 9. september, altså fleire månadar etter det som er fastsett frå DFS. Vi gjorde den erfaringa i fjor at dette er den beste løysinga for oss, og eg trur det er slik vi må gjør det framover også. Vi er litt lite flinke til å marknadsføre denne dagen, og det er nok min feil. Eg er ikkje flink nok til å delegere oppgåvene og blir dermed sittande med for mykje arbeid sjølv. Dersom vi hadde vore flinkare med å nå ut til publikum kunne vi nok hatt større pågang. Diverre vart det veldig lenge å vente for nokon av gjestane, og eg la merke til at enkelte av laget sine eigne låg på standplass på dei fullaste laga, medan det var kø for å delta. Dette må vi passe betre på i ettertid. I alt var det 32 gjester som møte opp. 

Ungdomsgruppa har deltatt på fleire stemner i løpet av året, med mange gode prestasjonar, men eg vil særleg nemne Vårtreffen i Sogn, der vi hadde fire deltakarar, og tok heim fleire medaljar både på bana og på felten. Eg vil også nemne Avinor-cup der Lars skaut til 350 poeng på alle 4 stemna, noko som heldt til 3 førsteplassar og ein andre plass, pluss at han reiste heim med samanlagtseiaren i kl. ER, eit gåvekort på 750 kroner. Her tok Tor Erling andre plassen samanlagt i kl R og vart dermed 500 kr. rikare. 

I desember deltok Lars, Lars Kristian, Hallgeir og Mats på tre miniatyrstemner på austlandet. Deriblant Oslo Open, Noregs største miniatyrstemne, og utandørsprogram på 50 meterbane. Det vart ikkje seier til nokon av dei her, men det var flott skyting.

 I mai hadde vi 30 elevar frå Flora Ungdomsskule på 100 meteren for å skyte som ein del av ein aktivitets dag på skulen. Dei skaut på 100 meteren med .22, og dei som ville fekk prøve eit par skot med 6.5. Elevane og lærarane som deltok var full av lovord over dagen, og ville meir enn gjerne komme tilbake ved ein seinare anledning. På forhand hadde dei fått eit skriv med anmoding om gode klede, og om korleis vi forventa at dei skulle oppføre seg. Vi hadde ein heilt uoffisiell konkurranse der vinnarlaget fekk DFS klistremerker og pennar. Eg skreiv også eit brev til skulen og skrytte av kor fint elevane oppførde seg. Og dei oppførte seg heilt eksemplarisk så dette er ingen ting å kvi seg på å gjenta.

Eg fekk i forbindelse med Oslo Open-07 skryt av den tidlegare storskyttaren, no instruktør i Nordstrand Skytterlag, Jens Pettersen fordi vi er flinke til å få med oss ungdommen rundt på stemner. Han skrøyt også av nivået dei held, og det set eg som leiar og instruktør stor pris på, og eg håpar vi klarer å fortsette med dette. Det vart også kommentert under LS at eit lite lag frå vest klarte å prestere så bra som vi gjorde.  

Eg savne framleis eit opplegg rundt LS 08, men har ikkje hatt heilt piffen til å ta tak i det, sjølv heller. Eg har spurt ein del av ungdommane om kva dei tenker omkring dette, og mitt inntrykk er at mange av dei vil delta i Førde. Håpar det nye styret klarer å ta litt initiativ her.

Eg stiller sjølvsagt opp og hjelper til med trening for dei håpefulle. Tenk om vi kunne få ein Noregsmeister for tredje året på rad! Det hadde verkelig vært ei fjør i hatten for vårt ”lille” lag.
Leiar i Ungdomsgruppa.
Janne Haugnes.
